
Rangli qotishmalar hozirgi kunda sanoatning turli  sohalarida keng 

qo‘llaniladi.  Jumladan, mashinasozlik, aviasozlik, qishloq xo‘jaligi va hokazo. 

Rangli qotishmalarga bo‘lgan talabning ortishi ularning xossalarini yana ham 

oshirishga qaratilgan tajriba va tadqiqotlarning ortishiga sabab bo‘ldi.  Rangli 

qotishmalar tarkibiga  turli elementlarni kiritib ularning tarkibini o‘zgartirish ham 

qotishmalarni xossalarini yaxshilanishiga olib keladi. Hozirgi kunda ilg‘or ilmiy 

tadqiqot markazlari ushbu yo‘nalishda turli xil tadqiqotlar olib bormoqda [1-4]. 

Ushbu tadqiqot ishida  aluminiy-magniy qotishmasi tarkibini germaniy oksidi 

kiritilib, uning korroziyabardoshliligini o‘zgarishi tadqiq qilingan. Germaniy 

elementidan shu vaqtgacha  ko‘pgina olimlar o‘z tadqiqot ishida mikrolegirlovchi 

element sifatida kiritib, tajribalar olib borganlar [5-8].   

Germaniy – oq-kumushrang tusdagi mo‘rt optik elementdir. 938,25 ℃ da 

suyuqlanadi, 2850 ℃ da qaynaydi. Zichligi 5,33 gramm/sm3. Germaniy, eritish 

jarayonida zichligi ortadigan kam sonli moddalardan biridir. Qattiq holdagi 

germaniy zichligi 5,327 gr/sm3 bo‘lgan holda, suyuq holda u 5,557 gr/sm3 zichlik 

kasb etadi. Shuningdek, bu optik elektr tokini faqat bir yo‘nalishda o‘tkazishi 

xossasi tufayli, yarimo‘tkazgich sanaladi. Kristall panjarasi kub shaklida, olmosniki 

singari bo‘ladi [9-10]. 

 Tajibalarda germaniy oksidi birikmasidan foydalanildi. Tadqiqot obyekti 

sifatida  AMg5 markali aluminiy-magniy qotsihmasi tanlab olindi. Birinchi 

navbatda solishtirish uchun qotishma tarkibiga germaniy oksidini kiritmasdan quyib 

olindi. Keyin esa quyilayotgan massaga nisbatan qotishma tarkibida 0,1 % dan 0,3% 

gacha germaniy qoladigan qilib, germaniy oksidi shixta tarkibiga kiritildi. 

Namunalarni qarshilik pechida quyib olindi [11] (1-rasm). 

 

 

 

 

 

 

 

  

 

     

1-rasm. Qarshilik pechi. 

Quyib olingan namunalardan kichik bo‘laklar kesib olinib, ularni 

korroziyabardoshliligini aniqlash uchun GOST 9.017 - 74  bo‘yicha standartlardan 

foydalanildi. Namunalar 2-rasmda berilgan (2-rasm).  Kesib olingan namunalar 3% 

NaCl + 0,1% H2O2 (vodorod perioksid) eritmasida 90 kun davomida o‘tkazildi. Har 

5 kunda eritma tarkibiga vodorod peroksid qo‘shib turildi. 

 

 

 

 

 

 

2-rasm. Namunalar. 

 

90 kunda eritmada turgan namunalarni eritmadan chiqarib olinib, ularni 

vizual tekshiruvdan o‘tkazildi. Eritmadan olingan namunalar 3-rasmda berilgan. 

 

 

 

 

 

 

 

 

3-rasm. Eritmadan chiqarib olingan namunalar. 

 

Natriy xlorli eritmadan chiqarilgan namunalarni vizual tekshiruvlardan shu 

ma’lim bo‘ldiki, namunalarning ayrim yuzalarida pittingli korroziya zonalarini 

ko‘rish mumkin. Ayniqsa germaniy qo‘shilmagan namunaning yuzasida korroziya 

zonalarni ko‘pligini ko‘rish mumkin. 0,2% qo‘shilgan namunada korroziya zonalari 

nisbatan kam  hosil bo‘lgan.  

